
கத²ம் ஸமாஶ்ரயேத்³த⁴ர்மம் விநஷ்டத⁴நபா³ந்த⁴வ: ॥ 13.697॥
ஸ தேந ப்ரு’ஷ்ட: ப்ரோவாச ஶ‍்ரு’ணு ஸேநஜிதம் ந்ரு’பம் ।
புத்ரஶோகாகுலம் கஶ்சிஜ்ஜ்ஞாத்வாப்⁴யேத்யாவத³த்³விஜ: ॥ 13.698॥
அபா⁴வாயைவ ஜாயந்தே ப⁴வேऽஸ்மிந்ஸர்வஜந்தவ: ।
ஶோச்யஸ்த்வமபி காலேந கத²ம் ஶோசஸி பார்தி²வ ॥ 13.699॥
யத்³ரு’ச்ச²யா ஸங்க³தஶ்சேத்ப்ரதியாதோ யத்³ரு’ச்ச²யா ।
ஸம்ஸாராத்⁴வநி தத்கோऽயம் வியோகே³ மோஹவிப்⁴ரம: ॥ 13.700॥
ஜாயதே க்ஷணத்³ரு’ஷ்டேஷு ஸ்நேஹோ து:³கா²ய தே³ஹிநாம் ।
மமாயமிதி முக்³தா⁴நாம் ந ஸ தேஷாம் ந தஸ்ய தே ॥ 13.701॥
ஶோசந்த்யலுப்³த⁴ம் வாஞ்ச²ந்த: ப்ராப்தம் ஶோசந்தி து³ர்ப⁴க³ம் ।
நஷ்டம் ஶோசந்தி து:³கா²ர்தா ஜந்தவ:ஸுகி²ந: கதா³ ॥ 13.702॥
த⁴நபுத்ரகலத்ரேஷு ந ஸ்நிஹ்யந்தி விபஶ்சித: ।
அவஶ்யம் விப்ரயோகோ³ஹி தை: பரைஶ்ச ந்ரு’ணாம் ஸதா³ ॥ 13.703॥
கோ நாம ப்ரியஸம்யோகா³ந்ந மந்யேதாம்ரு’தோபமாந் ।
மர்மச்சி²தோ³ வியோகே³ஷு யதி³ ந ஸ்யுர்விஷோத்கடா: ॥ 13.704॥
பிங்க³லா த³த்தஸங்கேதம் காந்தம் வாராங்க³நா புரா ।
அநாக³தம் சிரம் த்⁴யாத்வா ஸ்வயமேகாப்³ரவீந்நிஶி ॥ 13.705॥
ஆக³தேநாபி கிம் தேந வியோகே³ து:³க²தா³யிநா ।
ப⁴ஜே காந்தமிஹாந்தஸ்தா²மநஶ்வரமஶோசகம் ॥ 13.706॥
இதி ஸந்தோஷபீயூஷஶாந்தா ஶாபாபவேத³நா ।
ப்ரதிபு³த்³த்⁴வைவ ஸுஷ்வாப பரமே தா⁴ம்நி பிங்க³லா ॥ 13.707॥

இதி பா⁴ரதமஞ்ஜர்யாம் க்ஷேமேந்த்³ரவிரசிதா ஸேநஜித்³கீ³தா ஸமாப்தா ।

